
Siulequt
Suliffeqarfimmi kissaatiginngisamik qaninniaku-
juffigineqartutut misigisimaneq aatsaat taama 
annertutigaaq. Suliffeqarfiit ataasiakkaat kinguaas-
siuutitigut kanngutsaatsuliornerit pitsaaliorneqar-
nerini iliuseqarfiginerinilu qanoq pikkorinnerulersin-
naappat?

Suliffeqarfimmi kissaatiginngisamik qaninniakujuf-
figineqartarnerit pitsaaliorniarnerini iliuuseqarfigi-
nerannilu ammasumik oqaloqatigiinneq, suleqatinit 
tapersersorluarneqarneq aqutsinikkullu annertuu-
mik tapersersorneqarneq pisariaqartinneqarput. 
Matumani isumassarsianik atuagaassiaaqqami 
sakkussat piviusut suliffeqarfimmi oqaloqatigiiler-
sitsinnaasut, paasisitsilluarnerulersinnaasut ersio-
runnaarsitsisinnaasullu katersorsimavagut.

Isumassarsianik atuagassiaaraq aqutsisunut, sulif-
fimmi pissutsinut sinniisunut sulisullu sinniisuinut, 
sulisut akornanni ataatsimiititalianut, suleqatigiin-
nissamut ataatsimiititalianut, imaluunniit suliffimmi 
atugarissaarnermut innuttaasunullu allaffissornermi 
isumannaallisaanikkut pissutsinik aaqqissuisunut 
saaffiginnippoq. Atuagassiaaqqap sammisap 
paquminartuujunnaarsinnissaa, kissaatiginngisamik 
qaninniakujuffigineqarnermi pissutsit assigiinngit-
sut paasisaqarfiginissaat suliffeqarfiillu sammisa-
mut ilungersornartumut qanoq iliuuseqarnissaannik 
isummersuinissaq siunertaraa.

Oqaatsimut tiinganiakujuffigineqarnermut taarsiul-
lugu taaguutit kissaatiginngisamik qaninniakujuf-
figineqarneq kanngutsaatsuliorfigineqarnerlu 
atussalugit toqqarsimavagut. Taaguut tiinganiakuffi-
gineqarneq piaaraluni iliuuseqarnertut isigineqartar-
poq, tamatigulli taamaanneq ajorpoq.

Piaaraluni piarinanilu kissaatiginngisamik qanin-
niakujuffigineqarneq suleqatigisamut suliffeqar-
fimmullu nanertuutaasinnaavoq. Suliffeqarfimmi 
kissaatiginngisamik qaninniakujunnerit akuersaar-
neqarsinnaannginnerat erseqqissumik nalunaaruti-
gineqarnera pitsaaliuinermi pingaaruteqarsinnaasut 
ilagaat.

Isumassarsianik atuagassiaaqqap immikkoortuani 
siullermi sungaartumik aappaluartumik qalipaaser-
neqarsimasumi suleqatinut, aqutsisunut imaluunniit 
appasinnerusumik atorfilinnut atatillugu ilunger-
sunartua immikkoortuatalu aappaani tungujortumik 
qalipaaserneqarsimasumi innuttaasut pineqarnerat 
allaaserivarput. Naggataani sakkussat oqaloqati-
giinnerup aallartisarnerani atorsinnaasasi katersor-
simavagut.

Kinguaassiuutitigut kanngutsaatsuliorne-
rit suleqatinit, appasinnerusumik atorfi-
linnit pisortanilluunniit pilersinnaapput.

 Aamma kissaatiginngisamik qanin-
niakujuffigineqarnerit innuttaasunit, 
ilaqutaasunit allanilluunniit suliffimmi 
napinneqarsiinnaasunit, soorlu suleqati-
gisanit.

Neriuppugut atuagassiaaraq suliffeqarfinni ki-
nguaassiuutitigut kanngutsaatsuliornerit pillugit 
oqaloqatigiinnermik aallarniinissamik ataatsimoor-
lunilu pitsaaliuinissamik aqutsinissamillu isummer-
suiumaartoq.

1”Danmarkimi sullivimmi avatangiisit peqqissuserlu 2018”,  
Det Nationale Forskningscenter for Arbejdsmiljø.

A

B

2012-mit 2018-mut qaammatit 12-luk1 kingulliit inger-
laneranni sulisut kissaatiginngisamik qaninniakujuffi-
giniarneqarsimasut amerlassusaat 2,8 procentimit 3,8 
procentimut qaffassimavoq. Arnat 18-24-it akornanni 
ukiullit eqqorneqarajunnerusarput.

Kissaatiginngisamik  
qaninniakujuffigineqarneq 
sunaava?
Kissaatiginngisamik qaninniakujuffigineqarneq 
tassaasariaqanngilaq kinguaassiuutitigut qaninni-
akujunneq. Aamma suliffeqarfinni naligiinngitsumik 
pissaanermut pissanermullu pissutsinut attumas-
suteqarsinnaavoq2. 

Kissaatiginngisamik qaninniakujuffigineqarneq 
assigiinngitsorpassuartigut ersersinneqarsinnaavoq: 
suliffeqarfimmi toqqaannartumik attuuaneqar-
nikkut, eqitaarinikkut il.il. Oqaatsinik atuinikkut 
imaluunniit oqaatsinik atuinani, soorlu nakkussilluni 
ersersinneqarsinnaavoq. Kanngutsaatsuliornerit 
aamma qarasaasiakkut takkussinnaasarput, soorlu 
e-maili, sms-i imaluunniit assit atorlugit.

Qaninniarujoorsinnaajunnaarpugut?
Kissaatiginngisamik qaninniakujuffigineqarneq 
kissaatigineqanngilluinnartuuvoq tarnikkut artuk-
kiinernik kinguneqarsinnaasoq. Qallunaat Nunaanni 
innuttaasut 20 procentii suliffeqarfimmi3 inooqa-
titaartarput, kisianni kissaatiginngisamik qaninni-
akujuffigiqarnermut atatillugu eqqartuussivimmi 
suliani inooqatigiit pisumut atatillugu misigisaminnik 
isumaqatigiinneq ajorput. Taamaattumik imminnut 
qaninniarujoornermut kinguaassiuutitigulluunniit 
qaninniakujuffigineqarnermut naleqqiullugu allaa-
nerujussuuvoq.

Quujasaarneqarneq saperpiuk?
Kissaatiginngisamik qaninniakujuffigineqarneq 
“ikasarnertut” oqaatigalugu imaluunniit atoqatigiin-
nermut maluginiarnartunngorlugu quisaarutitut 
toorqorterneqarajuttarpoq. Kiisalu toqqaannarneru-
sumik assuarnartumik qissiminninnikkut qaninniar-
tutullu isikkumik uparuartuinikkut. Tamakku timikkut 
iliuuseqarnertulli narrujuumminarsinnaasarput 
killigisakanillu qaangiinerullutik.

Akuliugit
Kissaatiginngisamik qaninniakujuffigineqarnermi 
inuit arlallit aamma peqataasinnaasarput. Suleqati-
tit kanngutsaatsuliornermi isiginnittuusinnaapput, 
taakkulu qisuariarnerat pisup qanoq ingerlaneranik 
sunniuteqarsinnaasarpoq. Isiginnittutut akuliulluni 
pitsaasumik iliuuseqartoqarsinnaavoq kanngutsaat-
suliorfigineqartorlu tapersersorlugu imaluunniit 
iluarinnittutut kiinnerluni. Aamma pisup annertusiar-
torneranut peqataasoqarsinnaavoq taamaalillunilu 
kanngutsaatsuliornerit akuersaarlugit imaluunniit 
qanoq iliuuseqarfiginagit3. 

Sulisunut suliffeqarfimmi ikinnerussute-
qartunut, arnat angutillu equngasumik 
agguaqatigiinnerannut atassuteqartunut, 
sulisulluunniit appasinnerusumik atorfilin-
nut immikkut aarlerinartorsiutaasinnaavoq. 
Tamanna arnanut angutinullu atuuppoq.

2+3 Borehorst, A & Agustin, L. R. (2017). Suliffimmi kinguaassiuutitigut kanngutsaatsuliorneq:  
Suliamut, politikkimut inatsisinullu tunngasut. (DA-udgave udg.) Aalborg Universitetsforlag.
4 Akuliugit. BrancheFællesskabet for Arbejdsmiljø for Velfærd og Offentlig ad ministration. Juni 2014

QANOQ INNIKKUT AJORNARTORSIUTINNGORTARPA?

“Suleqatiga pisortaminit tiinganiakujuffigineqarsimavoq. 
Kikkut tamarmik nalunngilaat, kisianni qanoq iliuuseqarnis-
sarput kissaatiginngilaa. Taamallu ajortiginngitsoq  
artornagulu oqaatigaa. Ajornartorsiutaanngitsutut 
 isigimmagu ikiuunninnissaq ajornakusoortorujussuuvoq.”
Attaveqaqatigiinnermi sulisoq

Killissaa sumiippa?

Kissaatiginngisamik qaninniakujuffigineqarneq 
 inunnik assigiinngitsumik sunniisarpoq. Kissaati-
ginngisamillu qaninniakujuffigineqarneq aamma 
assigiinngitsunik killeqartipparput, tassa kissaati-
ginngisatut kanngutsaatsuliorfigineqartutulluunniit 
misigisimagaangatta. Qanoq innikkut killiliisas-
saagut suliffeqarfimmilu kissaatiginngisamik 
 qaninniakujuffigineqarneq qanoq iliuuseqarfigissa-
varput.

Pisortannut 
qanoq naaggaar-
sinnaavunga? 

Suleqatigisaq 
eqitaarneqarsin-
naava? 

….Asuliinnaq- 
una 

Qanoq  
iliussavit?

Matumani pisimasoq illit suliffe-
qarfinni pilersinnaasoq eqqartussa-
varput. Suliffeqarfimmi pissutsinut 
sinniisutut imaluunniit pisortatut 
suliffeqarfissinni qanoq iliuuseqar-
nissassinnut atatillugu oqaloqa-
tigiisssutigilernissaanut immaqa 
atorsinnaavat.

Suleqativit ilaat oqaluttuarpoq pisortarsi killissamik qaangiil-
luni pissusilersorfigisimagaani. Suliassanngortikkusunngilaa. 
Illit qanoq iliussavit?

Tusarnaarputit. Suleqatit perulluliornissamik kissaate-
qanngilaq illillu aamma tamanna kissaatiginngilat.

Tuppallersaavutit. Kantinamilu suleqatinut allanut 
eqqartorlugu.

Sullivimmi pissutsinut sinniisussinnukarputit imaluun-
niit sulisut sinniisuannukarputit oqaluttuullugulu 
suleqativit ilaat kissaatiginngisamik qaninniakujuffigi-
neqarsimasoq. Pisoq piviusoq eqqartorneqanngilaq.

Suleqatit tapersersorpat suliatigullu peqatigiiffimmut 
saaffiginninnissaanik akuersisillugu.

Pisortap allaffianukarputit suleqatillu sinnerlugu 
naaggaarlutit.

Suleqatit taperserpat pisup qassiiliuutiginissaa iluar-
navianngitsoq. Taamatut iliorneq utertoorsinnaammat.

Eqqarsarputit uagut najoqqutatsinnik upalungaarsima-
nerlu pillugu misissuinissamut periarfissiilluartoq.

AKUERSAANNGILLUINNARNEQ

Sullivimmi anguterpassuit akornanni oqaasipi-
luttoqarfiusumi suliffeqarpunga, taamaattumil-
lu arnaalluni ilaatigut ilungersornalaartarpoq. 
Suleqativit ilaat oqaluttuarpoq angutit arlaata 
nulumigut pattalaartaraani. Tamanna eqqartor-
parput sulisullu nittartagaanni najoqqutassanik 
ujarliuppara. Erseqqilluinnartumik allassimavoq 
akuersaanngilluinnarnissaq pisortarlu akuliut-
tariaqartoq. Kajumissaarpara pisortaminut 
qaninnermut nalunaarutigissagaa, taamaalior-
porlu. Piffissaq ingerlavoq annertunerusu-
millu susoqarani. Taava sulinermi pissutsinik 
sinniisutsinnut saaffiginnippugut, taassumalu 
pisortap pisumut qanoq iliuuseqarnissaa qulak-
keerpaa. Iluatsipporlu. Tapersersoqatigiinnis-
sarput pingaaruteqarpoq.
Timersortarfimmi sulisoq

KANNGUTSAATSULIORFIGINEQARUSUNNGILANGA 

Pisortara uangalu suliaq iliuuseqarfigisassarput qanoq suliarine-
qarnissaa isumaqatigiinngissutigaarput. Qarasaasianni allaati-
gisap imaa atuarniarlugu tununniippoq, tassanngaannartumillu 
malugaara qeqqilluni kinguaassiuutini uanga tunginnut qerler-
toruukkaa. Tamanna pissaanermik takutitsinertut paasivara. 
Nunarsuarmi naapertuilluanngitsuliornerit annersarinngikkaluar-
paat kisianni sakkortuumik killissamik qaangiilluni pissusilersor-
neruvoq, tamannalu ajornerpaangajattutut isigaara. Aqaguani 
pisortatsinnukarpunga. Kangutsaattuliorfigineqarusunnginnama. 
Pisoq suliassanngortinneqanngilaq, pisortarali unnerluussummik 
tunineqarpoq tamatumalu kinguninngua allami suliffittaarpunga.
Attaveqaqatigiinnermi sulisoq

Sulisunik ataasiakkaanik  
suliffimmillu eqquisarpoq

Kissaatiginngisamik qaninniakujuffigineqarnermut 
atatillugu paquminartorpassuaqarsinnaasarpoq, 
isumanillu pigiliutinnakkanik oqaluttuanillu attata-
qarsinnaasarluni, tassami kinguaassiuutigut 
pissusilersorneq inuup nammineq inuuneranut 
 attuumassuteqarajummat. Kanngutsaatsuliornerit 
taamaattumik eqqorneqartumut kiisalu suliffeqar-
fimmut kinguneqarsinnaasarput. Kissaatiginngisa-
mik qaninniakujuffigineqarneq soorlu suliffeqar-
fimmi eqqissisimananngitsumik misigilernermik 
pilersitsisinnaasarpoq tarnikkullu artukkiisinnaalluni 
sulisup napparsimalerneranik kinguneqartumik.

Sulisut kikkulluunniit sulif-
feqarfimmi tiinganiakujuf-
figineqartassanngillat. 
Tiinganiakujuffigineqar-
tumut ajoqusernartumik 
kinguneqarsinnaavoq. 
Najoqqutassatta takutip-
paat uagut kommunitsinni 
tiinganiakujuffigineqarneq 
soorunami akuersaanngik-
kipput.
Kommunimi sullivimmi pissutsinik 
siunnersorti 

Peqqusersuinneq isertuanngissuserlu 
pingaaruteqarput. Sulisut ilisimasariaqar-
paat pisortaminnut tutsuiginartumik  
saaffiginnissinnaallutik, taamaalil-
luni  suleqatit peqatigalugit qanoq 
 iliorninnguilluunniit qaqinneqarsinnaas-
sammata iliuuseqarfigineqarlutillu.
Napparsimavimmi sulisoq

5 Sulisunik nutaanik tikilluaqqusisarnermut isumassarsiorfissaq: 
arbejdsmiljoweb.dk/godmodtagelse

Suliffeqarfimmi kinguneri

Suliffimmi kissaatiginngisamik qaninniaku-
juffigineqarneq suliap nuannarineqarnera-
nut, suliamik ukkassinermik pitsaassusaa-
nullu innarliisinnaavoq. Sulisut ilai immaqa 
allamik suliffissarsiortarput taamaattu-
millu sulisoqarnermut aningaasartuuteqar-
nerulernermik kinguneqarsinnaasarluni.

Suliffeqarfik noqangasumik iliuuseqartar-
toq kissaatiginngisamillu qaninniakujuffi-
gineqartoqassagaluarpat siumut piareersi-
masoq pinngitsoortitsinissamut imaluunnit 
kinguneqarlutsitsinnginerusumik periarfis-
sagissaarnerusarpoq.

Inuttut kinguneri

• Isumalliorneq aallussisinnaannginnerlu
• Peruluttumik sinnarliorneq
•  Annilaanganeq, isumatsassimangaarneq  

imaluunniit PTSD (sakkortuumik 
 nalaataqarsimanerup kinguneranik tarnikkut 
uippakajaarneq)

Tamakku tassaapput tarnikkut peqqissutsip 
qanoq sunnerneqarsinnaaneranik assersuutit. 
Ajornerpaamik pisoqassagaluarpat napparsima-
lertitsisinnaasut allamillu suliffittaartariaqar-
nermik imaluunniiit suliffittaarsinnaajunnaarner-
mik kinguneqarsinnaasut.

Sulisut inuttut nammineq inuunerat aamma 
sunnerneqarsinnaasarpoq, misigisat inooqatimut 
oqaluttuarinissai ajornakusoorsinnaasarmat.

Siunnersuutitsialaat tallimat
1.  Oqaluuseriuk! Paquminartuujunnarneranut iluaqutaasinnaammat.

2.  Najoqqutassassasi nakkutigisigit. Taakku tikkuussissapput kissaatiginngisamik 
 qaninniakujuffigineqarneq kangutsaatsuliornerillu akuersaarneqarsinnaanngitsut.

3.  Upalungaarsimanermut pilersaarut inissinneqassaaq, taamaalilluni suliffeqarfissinni 
pisoqarpat kikkut tamarmik qanoq iliorsinnaallutik qanorlu iliussallutik ilisimaniassam-
massuk.

4. Pisoqartillugu qullersanit suleqatinillu tapersersorneqarneq pisariaqarpoq.

5.  Sulisunut suliamik ilisarititsineq pitsaasoq isumannaarneqartariaqarpoq. Kikkut  
tamaasa ingammillu inuusuttut, sinniisut sulisullu nutaarlaat suliassaannut 
 atukkersukkit. 5

Suliffimmi kikkut tamarmik 
 peqataatinneqarlik

Kanngutsaatsuliornerit pitsaaliussagaanni iliuuse-
qarfigissagaannilu suliffeqarfimmi kikkut tamar-
mik peqataatinneqartariaqarput akisussaaffillu 
isumagisassallu assigiinngillat, tassa sulisitsutut, 
suleqatitut imaluunniit soorlu suliffimmi pissutsinut 
sinniisutut inissisimaneq apeqqutaalluni.

Sulisitsisup suliffeqarfimmi kanngutsaatsulior-
nerit pitsaaliorneqarnissai iliuuseqarfiginissaalu 
najoqqutassat malillugit akisussaaffigai. Kissaati-
ginngisamik qaninniakujuffigineqartarnermut 
atatillugu suliniuteqarneq iluatsissappat suliffe-
qarfimmi kikkut tamarmik peqataatinneqarnissaat 
pingaartuuvoq.

Suleqataasoq kanngutsaatsuliorfigineqartoq pisi-
masumut imminut pisuutinngisaannartussaavoq. Su-
leqataasoq pisoq pillugu kanngusuutissaqanngilaq 
naaggaarsimanngikkaluaruniluunniit. Kanngutsaat-
suliorfigineqarsimagaanni kimulluunniit oqaluttuari-
nisssaa pingaartuuvoq.

Suleqataasut killiliinissamik naaggaarsinnaaner-
mullu akunnerminni tapersersoqatigiissinnaapput. 
Peqatigiillutik ammasumik oqaloqatigiilluni paqu-
minartuujunnaartitsinermik kinguneqartumik kiisalu 
suleqatit tapersorsoqatigiiffigisinnaasaannik siu-
nersiueqatigiiffigisinnaasaanniillu ineriartortitsisin-
naapput. Suleqatit pisortarlu ammasumik oqaloqati-
ginerisigut sulisoq nammineq iliuuserisartakkaminik 
ilisimanninnerulersinnaavoq kissatigin ngisamillu 
pissusilersornerit pitsaanerusumik siumut sillimaf-
figilersinnaallugit. Suleqataasut aamma peqati-
giillutik, soorlu najoqqutassanik amigaateqarneq 
imaluunniit sulisut nutaat kissaatiginngisamik 
qaninniakujuffigineqarnerit iliuuseqarfiginissaanut 
ilitsersuunneqarnissaat pisariaqartinneqartoq 
pisortanut uparuarsinnaavaat.

Pisortat erseqqissumik oqariartuuteqassapput 
kanngutsaatsuliornerit tassaasut pissusilersornerit 
tamatigut akuerineqarsinnaanngitsut. Pisortanit 
erseqqissumik nalunaaruteqarnerat ajornartorsiutip 
pimoorunneqarluni iliuuseqarfigineranut ersersit-
sisuuvoq pingaartoq. Pisortat aamma pitsaasumik 
maligassiuisuullutik erseqqissassavaat kissaati-
ginngisamik qaninniakujuffigineqarneq qanoq 
pitsaaliorneqartartoq iliuuseqarfigineqartartorlu 
kiisalu sulisut nutaat ilinniartinneranni paasissutis-
sat salliutinneqarnissaat isumagissavaat.

Pisortap ataatsip akisussaafigaa kissaatiginngisa-
mik qaninniakujuffigineqarnerit tusakkani tamatigut 
iliuuseqarfiginissaat. Suleqatit pisortanit saaffi-
ginissutit pimoorunneqartut tatigeqatigiittumillu 
suliarineqartut misigisimagaanngamikku, paqumina-
runnaarsitsijanerusarput sassarumanerusarlutillu.

Sullivimmik nalilersuineq (APV) tassaavoq pisorta-
tigoortumik sakkussat ilaat suliffeqarfiup iliuu-
seqarnissamik periarfissiisinnaasoq. Sullivimmik 
nalilersuineq iluaqutigalugu suliffeqarfik sullivimmi 
pissutsinik paasisaqarsinnaavoq kiisalu najoqqutas-
sanik upalungaarsimanermullu pilersaarutinik 
paasisaqarsinnaalluni.

Najoqqutassat erseqqissut aalajangersimasumillu 
iliuuseqarneq ajornartorsiutillu pimoorunneqarnera 
sulisunit tatigineqalernermik peqataatitsisarput 
taa maattumillu pisunik piviusunik oqaluttuartuul-
lutik. Kissaatiginngisamik qaninniakujuffigineqarne-
rup qanoq annertutigineranik erseqqissaaqataasin-
naavoq pitsaanerusumillu kanngutsaatsuliornernik 
ilisarsiniarnermi, pitsaaliuinermi iluuseqarnermilu 
ataqatigiissumik sulinissamut periarfissiilluni.

Sullivimmi tarnikkut atukkat  
pitsaasuussappata pissutsit  
ataatsimoortumik isigisariaqarput
Sullivik tarnikkut atugarissaartitsisoq timikkut tar-
nikkullu nalerisimaarnermik isertuanngissusermillu 
ukkassisoq kissaatiginngisamik qaninniakujuffigi-
neqarneq pitsaaliorsinnaavaa. Sulisut sulinerminni 
piumasaqaatinik aqutsineranni sulisut periarfissaan-
nik nukittorsaasinnaavoq. Siumut nalunanngereersu-
seqassuseq, piareersaasiorneq sulinermilu sunniute-
qarneq aamma nipilersoqataasarput isiginissaallu 
pingaaruteqarsinnaallutik.

Sullivimmi ammasumik oqaloqatigiissinnaaneq 
inuttut nukittuumik piginnaasaqarnermik qitiusumil-
lu suliamut tatiginninnermik, naapertuilluarnermik 
suleqatigiilluarnermillu malunnaatilimmik tuni-
sisarpoq. Isertuanngissuseq kissaatiginngisamik 
qaninniakujuffigineqarnermi paquminartunik oqili-
saaqataasinnaavoq ataatsimoornermillu taperser-
soqatigiinnermik ikioqatigiinnermillu aallavilimmik 
pilersitsilluni.

Tiinganiakujuffigine-
qarnermi erseqqissunik 
najoqqutassaqarnis-
saq pingaaruteqarpoq. 
Kinguaassiuutitigut 
kanngutsaatsuliornermik 
misigisimanermi qanoq 
iliornissaq erseqqaris-
suusariaqarpoq, tassami 
pisimasutut artornartutut 
misigimanareersuummaat. 
Najoqqutassat  
tamatumunnga 
 ilapertuutaapput.

Universititimi sulisoqarnermut  
immikkoortortaqarfimmi pisortaq

Nipituumik oqaluuserisariaqarparput.  
Kikkut tamarmik ilisimasariaqarpaat 
pitsaaliuinermi qanoq peqataasinnaallutik 
ikiorneqarusukkunillu qanoq iliussallutik. 
Kina attavigineqassava pisullu kingorna  
katsorsarnerani sumi ikiorneqarsin-
naaneq?
Ulluunerani paaqqinnittarfimmi sulisut sinniisuat

Uppernarsaaneq, pitsaliuineq 
iliuuseqarnissamullu  
piareersimanissaq
Sullivimmik nalilersuineq (APV) kissaatiginngisamik 
qaninniakujuffigineqarneq aaqqissuulluagaasumik 
ataqatigiissumillu suliniuteqarfiginerani tunngaviu-
sinnaavoq. APV atorlugu ajornartorsiut qulaajarne-
qarsinnaavoq pitsaaliorneqarlunilu.

 

 

Allaganngorlugu politikkilioritsi imaluunniit 
najoqqutassioritsi
Allaganngorlugu politikkeqarneq imaluun-
niit najoqqutassaqarneq erseqqilluinnartumik 
nalunaaruteqartarpoq suliffeqarfimmi kissaati-
ginngisamik qaninniakujuffiginninnerit suulluunniit 
akuerineqarsinnaanngitsut. Kissaatiginngisamik 
qaninniakujuffiginninnerup ataatsimut erseqqissu-
nik isumasiorneqarnera sulisut ataasiakkaat naag-
gaarsinnaanerannut iluaqutaasinnaavoq. Timikkut 
tarnikkullu nalerisimaarnermik isumaqatigiissut 
pisussaaffiliivoq suliffeqarfiit najoqqutassiornis-
saannik kiisalu isumannaassallugu pisortat suleqatil-
lu kissaatiginngisamik qaninniakujuffigineqarnerup 
akiorneqarnerani peqatatinneqarnissaat. 6

Upalungaarsimanermut pilersaarutit
Upalungaarsimanermut pilersaarutit sulisut 
kissaatiginngisamik qaninniakujuffigineqartut 
suliffeqarfimmit ikiorneqarnissaat piareersimaf-
figinissaa isumannaassavaat, tassa innuttaasunit 
imaluunniit pisortamit, appasinnerusumik suliffeqar-
tumit suleqatigisamillu aallaaveqaraluarpalluunniit. 
Upalungaarsimanermut pilersaarutip pitsaasup 
kissaatiginngisamik qaninniakujuffigineqarnermik 
nalaanneqarsimagaanni imaluunniit takunnissimaga-
anni qanoq iliornissamik paasititsissaaq erseqqis-
saallunilu, taamatullu najoqqutassanik unioqqutitsi-
simagaanni kingunerisinnaasaanik paasisitsissalluni. 
Paasissutissiisinnaavoq kina saaffigineqarsa-
nersoq kiisalu sullivimmi avatangiisinut sinniisoq 
pisortarluunniit qanoq akuliutitinneqassanersoq. 
Upalungaarsimanermut pilersaarutip paasis-
sutissiissutigissavaa tarnikkut ikiueqqaarnermik 
ikiorneqarnissamik periarfissat kiisalu Sullivinnik 
Nakkutilliisoqarfimmut naammagittaalliornissaq. 
Nassuiarneqassaaq paasissutissat tunniunneqartut 
qanoq pineqassanersut taamaalilluni ernumanan-
ngitsumik saaffiginnittoqarsinnaaqqullugu. Politik-
kiliornermi, upalungaarsimanermut pilersarusior-
nermi ilitsersuusiornermilu oqaloqatigiinnissamut 
sakkussaq quppernermi 18-miittoq atoruk.

Apeqqutit piviusorsiortunngorsarneqassap-
put. Taamaalilluni nalinginnaq apersuinermut 
naleqqiullugit pissutsinik piviusorsiornerusu-
nik ersersitsissammata. Soorlu maku itineru-
sumik apeqqutillissutigineqarsinnaapput:

–  Oqaaseqaatit artorsaatissiisut imaluunniit 
quiasaarutit kinguaassiornermut malugi-
niarnartortallit

–  Allakkat paaminnartut, oqarasuaatikkut 
sianerfigitinnerit, e-mail-it, oqariartuutit 
il.il. 

–  Qaninniarnerit, attuuatinnerit il.il.

–  Kanngutsaatsuliornerit kimit aallaaveqar-
pat qanorlu akulikitsiginersut.

6 Najoqqutassanik suliaqarneq Ilorrissimaarnissaq pillugu isumaqatigiissutip  
atuutilersinnissaanut ilaavoq. Paasisaqarnerugit quppernerni 28-29-mi.

Kissaatiginngisamik 
 qaninniakujuffigineqaraanni, 
 taava isumaqarpunga, 
 ilisimasaq pingaarnerpaaq 
tassaasoq kina saaffigisinnaa-
nerlugu ilisimanissaa aammalu 
inummut tassunga tutsuiginar-
tumik misigisimanissaq. 
Ulluunerani paaqqinnittarfimmi sulisoq

Taamaakkaluartorli  
pisoqarpat
Siullerpaamik pingaaruteqarpoq sulisut nalaan-
neqartut ikiornissaat. Najoqqutassiani upalun-
gaarsimanermullu pilersaarummi takuneqarsin-
naasariaqarpoq sumik pisoqarnersoq. Matumani 
sammisassat ilaat najoqqutassanut upalungaarsi-
manermullu pilersaarutinut ilaatinneqarsinnaasut 
kiisalu nalaanneqartumut siunnersuutit tallimat 
qinerneqarsimasut tassaapput:

Supervision ilinniarsimasumillu, soorlu psykologimit 
(tarnip pissusiinik ilimatuumit) ikiorneqarneq,
suleqatinut imaluunniit pisortanut nalaanneqartunut 
ikiuunnissamut piareersimasup napparsimaneq, 
isummakkut nanertisimaneq uippakajaarnermillu 
sunnerneqarneq millisissinnaavaa. Isiginnittut 
suleqatillu aamma oqaloqateqarlutik tapersersorne-
qarnissamik imaluunniit ilinniarsimasumit ikiorne-
qarnissamik pisariaqartitsisinnaapput.

Najoqqutassiat upalungaarsimanermullu piler-
saarutit sulisut sinniisaat, suleqatigiinnissamut 
ataatsimiititaq imaluunniit sullivinni pissutsinut pe-
qatigiiffik suleqatigalugit ataavartumik nalilersor-
neqassapput. Piviusunik pisoqarsimasinnaavoq 
imaluunniit nutaanik nalorninartoqarsinnaavoq, 
soorlu inuit oqallittarfii nutaat, kanngutsattuliorner-
nik nutaanik periarfissanik ammaasinnaasut.

Sullivinnut Nakkutilliisoqarfimmut nalunaarutigin-
ninneq kanngutsaatsuliorfineqartumut suliffeqar-
fimmullu pingaaruteqarpoq. Pimoorunneqarluni 
misigisimaneq pisimasumullu atatillugu ikiorneqar-
neq kanngutsaatsuliorfineqartup ingerlariaqqin-
nissaanut iluaqutaasarpoq. Aamma pisortap sumi 
iliuuseqarnissaanut tapersersuinissaanullu kiisalu 
pitsaaliuinermik ilinniarnissamut paasisimasanik 
pingaartunik tunineqartarpoq. 7

Kissaatiginngisamik qaninniakujuffigineqarsimasumut siunnersuutitsialaat

•  UPPERNARSAANEQ Pisut allaaserikkit soorlu pisortanut, suliatigut peqatigiiffimmut, Sullivinnik 
Nakkutilliisoqarfimmut kiisalu politinut nalunaarutiginninnermut imaluunniit suliassap eqqartuus-
sisutigoortinnissaanut atatillugu qanoq pisoqarsimanera uppernarsarniarlugu. Qanoq pisoqarsi-
maneranik allaaserinninneq pisunik qulaajaanermi iluaqutaasinnaavoq. SMS-it, snaps-it, e-mailit, 
screenshoot-it il.il. toqqukkit.

•  NAAGGAARIT Erseqqissumik naaggaarit, ingammik aamma allanik najuuttoqartillugu

•  Suleqatit tutsuigisatit OQALOQATIGIKKIT kiisalu ikinngutitit ilaquttatillu oqaloqatigikkit  
(aamma pisoq qangali pisimagaluarpalluunniit)

•  AALAJANGIUSIMAGUK kissaatiginngisamik qaninniakujuffigineqarneq illit nammineq  
pisuussutiginngikkit

•  ILINNIARSIMASUMIK IKIORNEQARNEQ Periarfissaqaruit ilinniarsimasumik ikiortissarsiorit 
(soorlu nakorsat imaluunnit psykologi aqqutigalugu)

7 Sullivinnik Nakkutilliisoqarfiup nittartagaani paasisaqarnerugit: 
at.dk/spoerg-at/klag-over-kraenkende-handIinger-herunder-mobning-og-seksu el-chikane/

Suliffeqarfimmi kissaatiginngisamik  
qaninniakujuffigineqarmut 
politikkimik assersuut
Kissaatiginngisamik qaninniakujuffigineqarneq 
akuersaanngilarput. Sulisut tamarmik ilisimassa-
vaat kissaatiginngisamik qaninniakujuffigineqarneq 
akuersaarneqarsinnaanngitsoq aamma ilisimassa-
vaat sumi ikiorneqarsinnaallutik. Pisortat suleqatillu 
ilisimassavaat suut imminermit naatsorsuutigi-
neqarnersut kiisalu kissaatiginngisamik qaninni-
akujuffigineqarneq qanoq pitsaaliorsinnaanerlugu 
iliuuseqarfigisinnaallugulu.

Kissaatiginngisamik qaninniakujuffiginninneq pik-
korliorneruvoq tamaattumillu atorfimmi pisussaaf-
fimmik sumiginnaanertut isigineqarsinnaalluni.

Isumasiuut
Kissaatiginngisamik qaninniakujuffiginninneq 
tassaavoq sunaluunniit kissatiginngisamik qaninni-
akujunneq imaluunniit kanngutsaatsuliorluni pissu-
silersornerusoq, kanngunarsaasoq imaluunniit sule-
qatigisamik imaluunniit suliffeqarfimmi nalinginnaq 
ataqqinassutsimik siorasaarisoq. Tassasinnaavoq 
kissaatiginngisamik attuuaneqarneq, kuninneq, 
taqassinartunik quiasaarutit, toqqaannanngitsumik 
toqqaannartumillu kinguaassiuutigut atoqatigiin-
nissamut kajumissaarutit/siorasaarutit, apeqqute-
qaatit kinguaassiornermut tunngasut imaluunniiit 
pornonik takutitsinerit tikilluaqqusaanngitsut. Ta-
makku inummiit inummut imaluunniit e-mailit, sms-it 
allalluunnit aqqutigalugit pisinnaap-put.

Kissaatiginngisamik qaninniakujuffiginninnermik 
pitsaliuineq
Sulisut tamarmik ammasumik oqaloqatigiissapput 
erseqqisumillu pissusilersornermikkut ersersissa-
vaat kanngutsaatsuliorluni oqalunnerit imaluunniit 
kinguaassiornermut atatillugu narrujuumminar-tunik 
pissusilersulersinnaaneq akuerisinnaanngikkipput.

Kikkunnilluunniit iliuuseqarnerit kanngutsattulior-
nertut misigisat pingitsaalineqarlutik akuerineqas-
sanngillat, naak suliffeqarfimmi ileqqut ilaattut 
nalinginnaq isigineqaraluarpataluunniit kiisalu 
iliuutsip siunertaa sunaagaluarpalluunniit.

Sulisoq kissaatiginngisamik qaninniakujuffigineqar-
nermik misigisaqaruni pisortaminut saaffiginnis-
saaq. Pisortaq peqataasimappat sulisup sulisoqar-
nermut immikkoortoqarfik, suliffimmi pissutsinik 
sinniisoq, sulisut sinniisuat imaluunniit suleqatigisaq 
attavigisinnaavai pisimasut oqaluuserinissaa 
aaqqinneqarsinnaaneranullu tapersersorneqarnis-
saq eqqarsaatigalugu.

Kissaatiginngisamik qaninniakujuffiginnit
toqartillugu iliuuseqarnissaq
Pisortap (pisortaq peqataasimappat sulisoqarner-
mut immikkoortoqarfiup) iliuuseqarnerit qulaajas-
savai iliuuseqarfigalugillu. Tamanna nalinginnaq 
pingaartitavut sinaakkutavullu tunngavigalugit 
pissaaq. Pisortaq/sulisoqarnermut immikkoortoqar-
fik ingerlaannaq qisuariassaaq ukuninngalu oqaloqa-
tiginninnissamik aallarniilluni:

•  Pisortaq/t peqataasoq/sut
•  Kanngutsattuliorfigineqartoq
•  Kanngutsaatsuliortoq
•  Takunnissimasinnaasut

Pisortap/ sulisoqarnermut immikkoortoqarfiup 
aalajangissavaa susoqassanersoq.
Kanngutsaatsuliortumut tunngatillugu iliuuseqarne-
rit tassaasinnaapput:

•  Naleqqutinngitsumik pissusilersornerup masakkor-
luinnaq unitsinneqarnissaanik piumasaqarneq

•  Oqaatsitigut allakkatigulluunniit mianersoqqus-
summik tunineqarneq

•  Soraarsitaaneq

Kanngutsaatsuliorfigineqartumut, suleqatinut ta-
kunnittunullu tunngatillugu pisimasut malitsigisaa-
nik oqaloqateqarneq psykologimillu ikiorneqarneq 
pisariaqarsinnaapput.

Sullitannit kanngutsaat
suliorfigineqaruit
Sulisut isumassuinermik isumaginninnermillu su-
liaqartut timikkut misigissutsitigullu innuttaasunut 
qanittuararsuanngortarput. Innuttaasup ilaqutaanut 
aamma qanittumik atassuteqalersinnaasarput. 
Sulisut kanngutsaatsuliornertut paasinnittaasaat 
assigiinngitsunik killeqartuaannarpoq. Allat innut-
taasumit eqitaarineq sulinerminnut atatillugu 
pissusissamisortutut isigisarpaat, allanilli killissaq 
qaangerlugu pissusilersornertut isigineqarsin-
naasarluni.

Innuttaasut ilaannut kinguaassiuutigut perusussu-
seq immikkut unammillernartuuvoq. Inuttut inuu-
nermi periarfissaq innuttaasoq utoqqaat angerlar-
simaffianni najugaqaraangat imaluunniit immikkut 
ineqaraangami soorlu killeqarsinnaasarput. Aamma 
imaassinnaavoq innuttaasup tarnikkut piginnaasai 
killeqartut.

Innuttaasumik inuttut isumaginninneq suliassaavoq 
timimut qanittumik attuumanermik nassataqa-rajut-
tartoq, soorlu innuttaasup uffarnerani sulisumit 
ikiorneqarnerani imaluunniit innuttaasoq minguuf-
figineqarnerani. Taamatut pisoqartillugu sulisup 
inuttut killigititaanik qaangiinissaq tamatigut 
mianernarsinnaasarpoq. Taamaattumik immikkut 
pingaaruteqarpoq suleqatigiit akornanni suliassat 
taama ittut killigititat minnerpaamik qaangerna-
veersaarlugit suliarineqarnissaannik oqaloqatigiit-
toqartarnissaa.

Aamma allanik pisoqartillugu attaveqatigiinneq 
qanippallaarneq ajorpoq. Sulinermut atatillugu ino-
qarsinnaasarpoq killissanik qaangiisunik aammalu 
ileqqorissaarluni ataatsimoornermi maleruaga-
ssanik unioqqutitsisunik. Soorlu napparsimasup 
nalikkaani nittarsaassinnaavai. Immaq innuttaasup 
sanilerisinnaavaa angerlarsimaffimmi inunnik isuma-
ginninnermi sulisup innuttaasumukarnermini majuar-
tarfikkut qummukarluni naapitaa, tassaasinnaavoq 
paaqqinnittarfimmi angajoqqaat ilaat, suleqatigisaq 
imaluunniit universititimi ilinniartut ilaat il.il.

Kissaatiginngisamik qaninniakujuffigineqarneq 
sulinermi atukkatut isigineqanngilluinnaqqissaarta-
riaqarput – naak innuttaasup narrujuummisitsinissaq 
siunertarisimanngikkaluarpaguluunniit, imaluun-
niit innuttaasup kinguaassiuutitigut perusussusini 
aqussinnaappagu aqussinnaanngippaguluunniit. 
Arlaannaalluunniit kanngutsaatsuliornerup tarnikkut 
artukkiineranik annikillisitsinavianngilaq.

Innuttaasunut attaveqarneq suliffeqarfimmilu 
atugassarisitat
Piumasarineqarpoq sulisut suliaminnik naam-
massinnissaminnut atatillugu ilinniagaqarnikkut 
piginnaasaqarnissaat. Suliap naleqquttumik 
aaqqissorneqarnera innuttaasunit kissaatiginngi-
samik qaninniakujuffiginninnerit pitsaaliorneranni 
iluaqutaasinnaavoq. Soorlu isumaliuutigisinnaavat 
sulisut marluunissaat pisariaqarnersoq, immikkullu 
eqqumaffigisariaqarput suliat kisimilluni isuma-
gineqartartut, soorlu angerlarsimaffinni inunnik 
isumaginninnermi.

Suliffeqarfimmi initigut atugassarititat aamma 
suliffeqarfimmik kissaatiginngisamik qaninni-
akujuffigineqanngitsumik pilersitseqataasinnaap-
put. Suliffeqarfimmi ininik aaqqissuinermi sulisup 
inimi ataasiinnarmiinnissaminik imalunniit allamut 
nuunnissaminik nammineq qinikkaminik periarfis-
saqarnera nuanniitsinik atugaqarnerit iliuuseqar-
figinissaannut tunngaviusumik ersiuunngitsumik 
nukissaqarluar-lunilu pitsaasumik  iliuuseqarfiginis-
saanik tunisisarpoq.

Suliffeqarfimmi initigut atugassarititat pingaaru-
teqarneranik misissuinermi oqaloqatiigiinnermi 
sak-kussat 4 quppernermi 22-miittut atukkit. 
Sakkut initigut atugassarititat kissaatiginngisamik 
qanin-niakujuffigineqarnerup pitsaasumik pitsali-
uinermi iliuuseqarfigineranilu iluaqutaasinnaanerat 
akornutaasinnaaneranillu nalunaarsuinissinni ikius-
savaasi. Sakkoq APV-ip malittareqqissaarnissaanut 
atorneqarsinnaavoq.

Assigiinngitsunik killeqarpugut  
taamaattumik inuup kialluunniit 
 misigisaanik naaggaarsinnaatitaaneranillu 
ataqqinninnissaq pingaartorujussuuvoq.
Utoqqaat angerlarsimaffianni sullivinni pissutsinik sinniisoq

AAJUNA ILLOQARFIMMI  
IVIANGIGINNERPAAQ AGGERPOQ!

Isumaginninnermi peqqinnis-
samullu ikiortitut utoqqaat 
illuanni ukiuni 18-ningajanni 
sulisimavunga. Ukiut marluk ma-
tuma siornatigut angut tassani 
najugalik qaninniartorujussuan-
ngorpoq. Arriitsumik annertu-
siartuinnartumik ingatsikkalutu-
innarpoq. Qaninniarnera timikkut 
ersingisaannarpoq, kisiannili 
oqaatsit atorlugit qaninniartunik 
oqaaseqaateqartarluni soorlu: 
“Ilami ilagalutit imatut imatullu 
iliorusukkaluarpunga” aamma 
“aajuna illoqarfimmi iviangigin-
nerpaaq aggerpoq!”.

Umiartortuuvoq utoqqaq 
taamatullu arnanut atassute-
qartarsimalluni. Innuttaasoq 
nassuiaappara taamak iliornera 
akuerisinnaanagu taamatullu 
pissusilersornera taamaatilluni. 
Kisianni erseqqissorujussarmik 
iliuuseqarpunga taamatut pissu-
silersornera aallarteqqikkunagu. 
Soorunami nuanninngitsorujus-
suuvoq, kisianni suliffitsialammi 
pissutsinik oqalliffiusinnaasumi 
sulisuuvunga. Nalunngilara pit-
saasunik arlalinnik tapersersui-
nissamut kaammattunissamullu 
piareersimasunik suleqateqar-
lunga. Suut tamarmik aaqqin-
neqarsinnaapput pitsaasunik 
suleqateqaraanni.
Angerlarsimaffimmi inunnik 
 isumaginninnermi sulisoq

Ilitsersuineq, sungiusarneq ilinniagaqarnikkullu 
ineriartorneq
Sulisut innuttaasunit kissaatiginngisamik qaninni-
akujuffigineqarnerup tulluartumik iliuuseqarfiginis-
saanut sakkussanik tunikkit. Kissaatiginngisamik 
qaninniakujuffigineqarnerup iliuuseqarfigineqarnera 
ilitsersuinermut ilaatinneqarpat sulisut nutaat 
inuusuttullu imminut paarinissartik ilinniassavaat.

Kissaatiginngisamik qaninniakujuffigineqarnermut 
atatillugu ataqatigiissumik siunersioqatigiinneq 
ikorfartorneqarnerlu/supervision aamma suliffeqar-
fiup ilinniagaqarnikkut ineriartorneranut ilaatinne-
qarsinnaavoq.

Navianartunik nalilersuineq
Kissaatiginngisamik qaninniakujuffigineqarnerup 
atukkani aalajangersimasuni navianassusaanik erse-
qqissumik nalilersuineq innuttaasunit kissaatiginn-
gisamik qaninniakujuffigineqarnerup pitsaliorne-
qarneranut sakkussatut atorneqarsinnaavoq. Suliaq 
sapinngisamik pisup pinngitsooqqinnissa qulakkeer-
niarlugu pilersaarusiortoqarsinnaavoq.

Innuttaasup pissusilersuutai kingu-
aassiuutitigut perusussuseqarnerata 
naammatsissimannginneranut attuumas-
suteqarsinnaapput. Tamanna sulisumut 
ajornakusoorsinnaagaluartoq innuttaasup 
pisari-aqartitsinera ilinniarsimasutut, 
ammasumik pikkorissuseqarluartumillu 
iliuuseqarfigineqartariaqarpoq. Pitsaasumik 
ilitsersuinerup kanngutsaatsuliornerit amer-
lassusaannik ikilisaataasinnaavoq.

Sulinermi kissaatiginngisamik qaninniakujuf-
figineqarneq sulilluni ajutoornertut naat-
sorsuutigineqarsinnaavoq, taamaattumillu 
sulilluni ajutoornertut allatut nalunaarutigi-
neqassaaq.

Uani annertunerusumik paasisaqarsin-
naavutit www.arbejdsmiljoweb.dk/vold



Innuttaasunit kissaatiginngisamik 
qaninniakujuffigineqarnermut  
politikkimik assersuut 

Siunertaq
Siunertaavoq sullivimmi pissutsit tutsuiginartut 
pilersissallugit, tassanilu kissaatiginngisamik 
qaninniakujuffigineqarneq akuerineqassanngilaq, 
aarlerinassusaalu suliffeqarfimmi ataasiakkaani 
noqangasumik suliniuteqarnikkut pitsaaliortoqar-
sinnaavoq.

Anguniagaq
a.  Pitsaaliunissaq suliffeqarfimmilu kissaatiginngi-

samik qaninniakujuffigineqarnerit ikilisinnissaat.
b.  Sullivinni tarnikkut atukkat pitsaasut isuman-

naarnissaa.
c.  Kissaatiginngisamik qaninniakujuffigineqarnerup 

qanoq pitsaaliorneqarnissaanik, iliuuseqarfigi-
nis-saanik nalunaarsornissaanillu sulisut tamar-
mik ilisimasaqarnisaata isumannaarnissaa.

d.  Sulisunik pilertortumik ajornartoornermi 
ikiorsiinissap kiisalu kissaatiginngisamik qa-
ninniakujuffigineqarnerit iliuuseqarfigineqarnis-
saanik periarfissiinissap isummannaarnissaat.

e.  Kissaatiginngisamik qaninniakujuffigineqar-
nerup pitsaaliornissaa iliuuseqarfiginissaalu 
suliffimmi politikkimik sulisut nutaat paasis-
sutissiffigineqarnissaata isumannaarnissaa.

f.  Atuisut, atuisunut siulersuisut il.il. kissaatigin-
ngisamik qaninniakujuffigineqarnermik pitsaa-
liuinermi peqataatinneqarnissaat.

Isumasiuut
Kissaatiginngisamik qaninniakujuffigineqarneq 
tassaavoq innuttaasoq ilaqutaasorluunniit suli-
sumut kinguaassiuutitigut pissusilersoraangat. 
Tamanna ataasiaannarluni imaluunniit uteqqat-
taarluni pisinnaasarpoq. Tamanna piaaraluni 
piarinaniluunniit pissusilersornertut malunniussin-
naasarpoq.

Ulluinnarni pitsaaliuineq iliuuseqarnerlu
a)  Kissaatiginngisamik qaninniakujuffigineqar-

neq ammasumik oqaloqatigiissutigisarparput 
 immitsinnullu paarivugut.

b)  Kissaatiginngisamik qaninniakujuffigineqarnerit 
tamaasa nalunaarsortarpagut iliuuseqarfigalu-
gillu.

c)  Suliffeqarfimmi avatangiisit pitsaasut sulinerlu 
naleqqussarlugu piareersartarparput.

d)  Sulisut tamaasa ulluinnarni sulinerminni 
unammilligassatut naapittagaannut atatillugu 
ilinniarnissaat qulannaartarparput.

e)  Sulisut nutaat sinniisullu suliffeqarfitsinni 
unammilligassaannik ilisimatinneqarnissaat 
isumannaartarparput.

Upalungaarsimaneq
a) Pisumit nigorit
b) Pisortat attaveqarfigiuk
c) Suleqatitit oqaloqatigikkit
d)  Psykologimik ikiueqqaarnissamik neqeroorut 

akueriuk

Siunertaq: Matuma sakkussap suliffeqarfimmut 
tulluartunik najoqqutassarsiornissinni, upalungaar-
simanermik pilersaarusiornissinni ilitsersuusior-
nissinnilu apeqqutit pingaarnerpaat ingerlappaasi. 
Sakkussap sammiveqartumik iliuusissanik akissutis-
sarsiornissinni ikiuissaaq taannalu pisortamit, su-
leqatinit appasinnerusumillu atorfeqartunit kiisalu 
innuttaasunit ilaqutaasunillu allanilluunniit sulinermi 
atassuteqafigisakkanit kissaatiginngisamik qanin-
niakujuffigineqartarnermik imaqarpoq.

Sullinniakkat: Sulisut sinniisuinik ataatsimiititaq 
imaluunniit suleqatigiinnissamut ataatsimiititaq/
sullivinni pissutsinik ataatsimiititaq.

Periaaseq: Suliqatigiissitalioritsi, taakkulu oqaloqa-
tigiinnerup ingerlanneqarnerata piareersarnissaa 
ingerlateqqinnissaalu isumagissavaat.

•  Ataatsimiinneq sioqqullugu, ataatsimiinnerup 
 nalaani kingornalu kina ingerlatsinermik akisus-
saasuussanersoq isumaqatigiissutigissavarsi.

•  Minnerpaamik akunnermik ataatsimik sivisussuse-
qartumik ataatsimiinnissamut aggersaaneq.

•  Suleqatigiissitaliamit ataatsimiinnermi aqutsisus-
saq imaqarniliuisorlu toqqarneqassapput.

•  Apeqqutit ataasiukkaarlugilluunniit eqqartorsigit.
•  Kikkut tamarmik oqaaseqarnissaat isumagineqas-

saaq.
•  Najoqqutassanik, upalungaarsimanermik pilersaa-

rusiornermi ilitsersuinermilu ineriartortitsinerup 
aallartisarneranut atatillugu ataatsimiinnermi 
akissutit saqqummiunneqassapput.

Immersugassaq anisitassaq uani  
nassaarineqarsinnaavoq  
etsundtarbejdsliv.dk/seksuelle-kraenkelser

Oqaloqatigiinnermi  
sakkussaq 1
Najoqqutassanik, upalungaarsimanermik 
pilersaarusiornermi ilitsersuinermilu 
ineriartortitsineq



Najoqqutassanik, upalungaarsimanermik  
pilersaarusiornermi ilitsersuinermilu  
ineriartortitsineq

Apeqqutit Akissutit

Kissaatiginngisamik qaninniakujuffigi-
neqarnermik pitsaaliuinermi iliuuseqar-
tarnermillu maannakkut periusitta suut 
pitsaaqutigai?

Kissaatiginngisamik qaninniakujuffigine-
qarnermut atalillugu sumi naammattumik 
ilisimasaqarpugut sumilu ilisimasanik 
amigaateqarpugut?

Sunik pisoqarnerani suliffeqarfitsinni 
kissaatiginngisamik qaninniakujuffigine-
qarnermik navianartorsiornartoqarpa?

Oqariartuutit suut politikkimut uagut 
ilanngutissalugit pingaaruteqarpat?

Politikkip suliarinerani kikkut ilaatinne-
qassappat?

Qanoq qulakkeersinnaavarput politikkip 
kikkunnik tamanit ilisimaneqarnissaa?

Qanoq iliorluta sulisut nutaat kissaati-
ginngisamik qaninniakujuffigineqarne-
rup iliuuseqarfiginissaanik pitsaasumik 
piareersartarpavut?

Qanoq periuseqarluta  
pikkorinnerulersinnaavugut?

Sunik pisoqarnerani suleqatit kissaati-
ginngisamik qaninniakujuffigineqarsi-
masut ikiornissaat pikkoriffigivaarput?

Sunik pisoqarnerani pikkorinneruler-
sinnaavugut?

Upalungaarsimanermik  
pilersaarusiornermi suliniutit  
piviusut suut ilaatinneqassappat?

Qanoq ililluta najoqqutassat, upalungaar-
simanermut ilitsersuinermilu pilersaarutit 
malinnaatittuaannarsinnaavagut?

19



Oqaloqatigiinnermi  
sakkussaq 2

Siunertaq: Kissaatiginngisamik qaninniakujuffi-
gineqarneq sammissallugu ajornakusoortuuvoq. 
Paquminartortaqarajuttuuvoq, taamaattumillu inuit 
ataasiakkaat naaggaarnissaannut ikiortissarsior-
nissaanullu ajornakusoortitsisinnaalluni. Matuma 
sakkussap paquminartitassannik takunninnissas-
sinnut ikiussavaasi, tassanilu pisortamit, suleqatinit 
appasinnerumillu sulisumit kissaatiginngisamik 
qaninniakujuffigineqarneq sammineqarput. Sak-
kussap immikkortuani kingullermi innuttaasunit, 
ilaquttanit imaluunniit allanit suliffimmi naapittak-
kanit kissaatiginngisamik qaninniakujuffigineqarneq 
ukkatarineqarpoq.

Sullinniakkat: Suliffeqarfimmi sulisut tamarmik

Periaaseq: Suliqatigiissitalioritsi, taakkulu piler-
saarusiussapput kiisalu ataatsimiinneq ingerlatsi-
nerlu aqullugu. Suleqatigiissitaq sulisut sinniisaasa 
ataatsimiititamit, suleqatigiinnissamut ataatsimiiti-
tamit imaluunniit sullivinni pissutsinut peqatigiiffik 
soqutiginnittunillu allanit ilaasortaqarsinnaavoq.

Sulisut tamaasa peqatigalugit akunnerit marluk 
tikillugit sivisussusilimmik ataatsimiissaasi. Eqi-
mattakkaanut sisamanik-arfinilinnik inuttalinnut 
nerrivinnut agguaritsi. Illugiilluni oqalogatigiinnermi 
nallukattat agguaatissavasi nerrivinnullu tamanut 
arlallinnik ilisillusi.

Eqimattani ataasiakkaani peqataasut inukkamik 
ataatsimik taarseraallutik tigusisassapput, tassanilu
• Inukkami allassimasoq atuassavaat
•  Oqaluttuassapput suliffimmi aamma assinganik 

pisoqarsinnaanersoq.
 -  Naaggaarunik: Nassuiassavaat sooq taamak 

pisoqarsinnaanngitsoq
 -  Angerunik: Nassuiassavaat pitsaaliorniarlugu 

qanoq iliortoqarsinnaanersoq
•  Nerrivimmi issiasut sinneri ilalersuisinnaapput, 

kiisalu inerniliineqassaaq.
•  Suleqatigiissitaliaq isumaqatigiissaaq qanoq ililluni 

suliaq ingerlateqqissanerlugu.

Paquminartoq kipitiguk – nallukattat 
atorlugit oqaloqatigiinneq 

Oqaloqatigiilluni nallukattat atugassat tamaasa uani nassaarikkit anillatsillugillu  
et-sundtarbejdsliv.dk/seksuelle-kraenkelser

Kissaatiginngisamik qaninniakujuffigine
qaraluaruma suleqatinnut oqaatigissan
ngikkaluarpara, pissutigalugu:
Oqaatissuanermik aallarniisutut isigineqar-
nissara annilaangagissagakku.

Kissaatiginngisamik qaninniakujuffi
gineqaraluaruma suleqatinnut oqaati
gissanngikkaluarpara, pissutigalugu:
Allanut ingerlateqqinnissaa annilaa - 
n gagissagakku.

Kissaatiginngisamik qaninniakujuffigi
neqaraluaruma pisortannut oqaatigissan
ngikkaluarpara, pissutigalugu:
Ilimaginnginnakku pisortannit 
 iliuuseqarfigineqarnissaa.

Kissaatiginngisamik qaninniakujuffigine
qaraluaruma oqaatigissanngikkaluarpara, 
pissutigalugu:
Takunnittoqanngimmammi, taamaalillunilu  
uanga kanngutsaatsuliortumut oqaatsikka 
kisimiissammata.

Kissaatiginngisamik qaninniakujuffigi
neqaraluaruma suleqatinnut oqaatigissan
ngikkaluarpara, pissutigalugu:
Annilaangagissagakku uanga nammineq 
pisuussutigisimanerlugu.

Kissaatiginngisamik qaninniakujuffigine
qaraluaruma suleqatinnut oqaatigissan
ngikkaluarpara, pissutigalugu:
Qangali pisimasuummat kiisalu pisup  
nalaani naaggaarnikuunnginnama.

Innuttaasumit kissaatiginngisamik qanin
niakujuffigineqaraluaruma pisortannut 
oqaatigissanngikkaluarpara, pissutigalugu:
Isumaqarama innuttaasoq pisuutinne-
qassappat nalligigakku, taassumami 
 paasisin naanngimmagu kanngutsaatsu-
liorsimanerluni.

Kissaatiginngisamik qaninniakujuffigine
qaraluaruma oqaatigissanngikkaluarpara, 
pissutigalugu:
Suliannik aallussilluanngitsutut 
 isigineqarnissara annilaangagigakku.

Kissaatiginngisamik qaninniakujuffigine
qaraluaruma suleqatinnut oqaatigissan
ngikkaluarpara, pissutigalugu:
Pisimasumut atalillugu kanngusukkama.

Kissaatiginngisamik qaninniakujuffi
gineqaraluaruma sullivinni pissutsinut 
sinniisumut oqaatigissanngikkaluarpara, 
pissutigalugu:
Kissaatiginngisamik qaninniakujuffiginnin-
nerit qanoq iliuuseqarfigisinnaanngilai – 
innuttaasummi angerlarsimaffiani pimmat.

Oqaloqatigiinnermi  
sakkussaq 3

Siunertaq: Suliffeqarfiit arlalippassuit sullivimmik 
nalilersuinerup (APV) suliffeqarfimmi kissaatigin-
ngisamik qaninniakujuttoqartartoq ersersikkaan-
gagu qanoq iliussallutik nalorngissutigisarpaat. Sak-
kussat matuma kikkut tamaasa peqataatippai kiisalu 
aaqqiissutissarsiornermi iluaqutigineqarsinnaalluni. 
Sakkussani innuttaasumit, ilaqutaasumit allanilluun-
niit sulinermi naapittakkanit kissaatiginngisamik 
qaninniakujuffigineqarneq sammineqarpoq.

Sullinniakkat: Suliffeqarfiit/immikkoortortaqarfiit 
30-it tikillugit sulisoqartut.

Periaaseq: Sulisut tamaasa peqatigalugit akunnerit 
marluk ataatsimiinneq. Suleqatigiissitaliortoqas-
saaq soorlu pisortamik, sulisut sinniisaanik sulli-
vimmilu pissutsinik sinniisumik ilaasortaqartumik, 
taakkualu sungiusarnerup ingerlanneqarnera aal-
lartissavaat aqullugulu. Suleqatigiissitami ataaseq 
sungiusarnermi aqutsisuussaaq ataaserlu imaqarni-
liuisuussalluni.

Suleqatigiissitaliap apeqqutit apeqqutissaasi-
vimmiittut nassuiassavai. Peqataasunit apeqqutit 
erniinnaq paasineqarnissaat pingaaruteqarpoq su-
ngiusarnerlu sukkasuumik ingerlanneqartariaqarluni.

Allunaasaq nipputtartorluunniit natermut siaar-
neqassaaq isualu siulleq ”naamerluinnaq”-mik 
nalunaaqutserneqassaaq isuatalu aappa ”taamaal-
luinnarpoq”-mik. Sungiusarnermi aqutsisup apeq-
qutaasivimmit apeqqutissaq saqqummiutissava 
peqataasullu titarnermut inissitsiteqqullugit.  
Apeqqutit assersuusiornermi aamma atorneqar-
sinnaapput. Peqataasut saniliminnut marlunnut 
saassapput minuttillu pingasut ingerlanerani sooq 
tassanerpiaq inississimanertik nassuiassavaat. 
Tamatuma kingorna minuttit pingasut ingerlaneranni 
“taamaalluinnarpoq”-mut qanilleriaqqinnissamut 
suut pisariaqarnersut oqaluuserissavaat.

Sungiusarnermi aqutsisup ataasiakkaat akissutaat 
katersussavai imaqarniliuisorlu allattuissaaq sam-
misassanillu kingusinnerusukkut oqaluusereqqinne-
qartussanik saqqummersoqarpat nalunaarsussavai. 
Sungiusarnermik aqutsisup tamatuma kingorna 
apeqqutip tullianut ingerlaqqissaaq.

Titarneq atorlugu sungiusarneq  
– aaqqiissutissanut isumassarsiorfik

Oqaloqatigiinnermi sakkussamut  
apeqqutissaasivik 3

•  Sullivimmik nalilersuinitsinni (APV) apeqqutit saqqum-
miussimasavut kissaatiginngisamik qaninniakujuttarner-
mut atatillugu ajornartorsorsiutinik naammaginartumik 
ersersitsippat?

 –  Ersiunnginneq tatiginninnerlu pisariaqartoq ersippa, 
taamaalilluta akissutit upperisinnaaniassagatsigit?

 –  Apeqqutit peqqissaarunneqarnerat naammassimava?

•  Najoqqutassagut erseqqissumik sinaakkusiippat?

 –  Sinaakkut taanna allanngortittariaqarpa?

 –  Ullumikkumut naleqqiullugu pitsaanerusumik 
 paasissutisiisoqartariaqarpa?

•  Sulisunik kanngutsatsuliorfigineqarsimasunik 
 ikiuisarnerput pitsaanerusinnaava?

 –  Tarnikkut ikiueqqaarneq pitsaanerusariaqarpa?

 –  Siunissaq ungasinnerusoq eqqarsaatigalugu ikiuisarneq 
pitsaanerusariaqarpa?

•  Sulisut nutaat suliassaannut atukkersuisarnerput 
 pitsanerusinnaava?

 –  Kissaatiginngisamik qaninniakujuttarnerup pitsaalior-
neqarnera iliuuseqarfigineqarneralu sulisut nutaat 
ilinniartinneranni annertunerusariaqarpa?

 –  Sulisunik nutaanik ilinniartitsineq ilitsersuinerlu allatut 
periuseqartariaqarpa, soorlu siunnersuisartut imaluun-
niit ilinniarneranni ingiallortit aqqutigalugit?

•  Immitsinnut tapersersortarnerput pitsaanerusinnaava?

 –  Suliatsinnik aaqqissuigaanngatta?

 –  Suleqatigiilluta katinganerput nukittorsaraangatsigu?

•  Suliffitsinni allaffeqarnikkut aaqqissuussineq 
 pitsaanerusariaqarpa?

Apeqqutissaasivik

Oqaloqatigiinnermi  
sakkussaq 4

Siunertaq: Sullivimmi allaffeqarnikkut atugas-
sarititat innuttaasunit kissaatiginngisamik 
qaninniakujuffigineqarnerit pitsaaliorneranni 
pingaaruteqartorujussuupput. Sakkussap matuma 
kissaatiginngisamik qaninniakujuffigineqarnerup 
pitsaasumik pitsaaliorneqarneranut iliuuseqarfigi-
neranullu suliffik allaffeqarnikkut atugassarititat 
qanoq iluaqutaasinnaaneranik akornutigisinnaane-
ranillu qulaajaanermi ikiussavaa. Sakkussaq sulli-
vimmik nalilersuinermi (APV) malitseqartitsinerup 
ilaatut atorneqarsinnaavoq.

Sullinniakkat: Suliffeqarfinni sulisut tamarmik 
innuttaasunit kissaatiginngisamik qaninniakujuffi-
gineqarnermik navianartorsiortut.

Periaaseq: Suliffeqarfimmi assiliivilerluni angalaar-
neq nalunaarsuinerlu atorlugit allaffeqarnikkut 
atugassarititanik qulaajaaneq pitsanngorsaanerlu. 
Sulisut mobilitik atorlugit assiliisarlutik nalunaar-
suillutillu suliffeqarfimminni ilisimasassarsiussap-
put. Suliqatigiissitalioritsi, taakkulu pilersaaru-
siussapput kiisalu ataatsimiinneq ingerlatsinerlu 
aqullugu. Suleqatigiissitaq sulisut sinniisaasa ataat-
simiititamit, suleqatigiinnissamut ataatsimiititamit 
imaluunniit sullivinni pissutsinut peqatigiiffimmit 
ilaasortaqartumik. Soqutiginnittut allat aamma 
peqataasinnaapput.

Ilisimasassarsiorit

Suleqatigiissitaq

•  Ilitsersuusiussaaq, makulu imarissavai nassuiar-
lugillu:

 –  Mobililu atorlugu ataatsimik arlalinnilluunniit 
assiliinissaq taakkulu pillugit nalunaarsuuti-
minni oqaaseqaateqarnissaq

 –  Ullup suliffigisap ingerlanera tamaat assiline-
qassaaq

 –  Assilisat inuttaqassanngillat
 –  Assit qanoq ittut assilineqassanersut
 –  Sulineq innuttaasup angerlasimaffiani pippat, 

innuttaasumit/ilaqutaasunit akuersissut pisa-
riaqarpoq

 –  Anguniagassatut pilersaarusiaq
 –  Ajornaatsumik/teknikkikkut assit nalunaar-

suutillu suleqatigiissitamut qanoq nassiunne-
qarnissaannik ilisimatitsissut

•  Sulisunut tamanut paasissutissiinermik ataatsi-
miititsineqassaaq

•  Ilitsersuut tunniunneqassaaq sulisullu tamarmik 
mobileqarnersut isumannaarneqassaaq

Ullut 14-nit qaangiuppata suleqatigiissitap 
nalunaarsuutit katersussavai misissorlugillu. Tama-
tuma kingorna suleqatigiissitap suut iliuuseqarfigi-
nissaat oqaluuserissavaat sullivinnilu allaffeqarnik-
kut pissutsit pitsanngorsarnissaat siunertaralugu 
periusissamip pilersaarusiussapput. Periusissamik 
pilersaarut sapinngisamik piviusorsiortuussaaq 
erseqqissumillu tulleriiaarinerit piffissaliinerillu 
nalunaarutigineqassapput. Periusissamik piler-
saarut sulisut ataatsimiinneranni saqqummiunne-
qassaaq piffissallu isumaqatigiissutigisimasassi 
kingorna malitseqartinneqassaaq.

Sakkussat allat 

Akunnattoorfimmi nallukattat atorlugit oqaloqati-
giinneq aallartissallugu periarfissaqarpusi.

Nallukattat pisimasut piviusut, tassa sulisut oqalut-
tuarisimasaat tunngavigalugit ineriartortinneqar-
simapput, kiisalu ilisimatusarneq ima qulequtalik, 
“Seksuel chikane i omsorgsarbejdet”, tunngavilugu 
ineriartortinneqarsimallutik.

Nallukattat oqaloqatigiinnermik aallartitsiniarner-
mi atorsinnaavasi. Akunnattoorfimmi nallukattat 
tamarmik uani ilitsersuummiipput “Seksuel op-
mærksomhed fra borgere”, akunnattoorfimmi su-
liffeqarfissinni oqalogatigiinneq nallukattat qanoq 
atorneqarsinnaaneranik ilitsersuut peqatigalugu.

Akunnattoorfimmi nallukattat atugassat uani nassaarisinnaavatit anisillugillu et-sundtarbejdsliv.dk/seksuelle-kraenkelser

Akunnattoorfiit sammikkit

AKUNNATTOORFIMMI  
NALLUKATTAQ ATUGASSAQ 1

Akaareqatigiinneq  
asannittunngoraangat

Innuttasup suliarinera/isumaginera akisussaaf-
figivat. Isumaginninneq piffissap sivisuup 
ingerlanerani ingerlanneqarpoq tatigeqatigiin-
nerlu ineriartortinneqarpoq. Akaareqatigiippusi 
suliamullu pikkorissutsit qaffasissoq atorlugu 
isumaginninneq ingerlappat, tamannalu tunngavi-
galugu innuttaasoq arriitsumik peqqissiartorpoq/
pitsaasumik ineriartorpoq. Piffissap ingerlanerani 
innuttaasup inequnartorujussuusutit kusanar-
torujussarnillu iseqartutit oqarfigisalerpaatit, 
illillu misigivutit innuttaasup nakkuttorujus-
suusaraatit. Ilimasulerputit innuttaasoq ilinnut 
asanninnermik misigisaqalersimasoq. 

Sulisutut inissisimaneq:
Pisumut qanoq eqqarsarpit misigisaqarlutillu, 
qanorlu illit iliortariaqarpit/qisuariatariaqarpit?

Suleqatitut inissisimaneq:
Suleqativit pisimasumik oqaluttuuppaatit, qanor-
lu innuttaasup qissimittarneri nigorniarsimagalu-
arlugit innuttaasullu oqaaseqaatai qungujunner-
mik ilaginnartarsimallugit. Suleqativit naluvaa 
qanoq iliussanerluni ajortumillu iliorsimanerluni 
annilaangalluni. Suleqatitut illit qanoq oqarfigis-
saviuk?

Pisortatut inissisimaneq:
Pisimasoq pillugu sulisumit pineqartumit ilisima-
tinneqarputit. Pisortatut illit qanoq iliussavit?

AKUNNATTOORFIMMI  
NALLUKATTAQ ATUGASSAQ 2

Isumaginninnerup ingerlanerani 
 innuttaasoq qiimmassimaaleraangat.

Innuttaasoq qanimut ilagalugu ikiussavat 
(soorlu innuttaasoq uffarlugu imaluunniit 
tarngut timaa nut tarngullugu). Nammineq 
naammassinasoriniar lutit innuttaasoq aperiler-
poq iluarpallaaqimmat suliat nangeqqiinnarsin-
naanginerit.

Sulisutut inissisimaneq:
Pisimasumut qanoq misigivit eqqarsarlutillu,  
qanorlu iliortariaqarpit?

Suleqatitut inissisimaneq:
Suleqativit misigisaminik oqaluttuuppaatit. 
Oqaluttuarpoq innuttaasup kissaata akuerisima-
nagu. Kisianni tamatuma kingorna nalorngilersi-
mavoq eqqortumik iliorsimanerluni. Taamaattu-
mik pisimasoq ilinnut nalilersoqquvaa. Suleqatitut 
illit qanoq akissaviuk?

Pisortatut inissisimaneq:
Sulisumit saaffigineqarputit nalilersueqquneqar-
lutillu. Illit pisortatut qanoq qisuariassavit?

Sakkussat allat 

Oqaloqatigiinneq aallarnersinnaavarsi filmi ataa-
seq marlulluunniit isiginnaarlugit. “BFA for service, 
turisme aamma jord til bord” filmit sisamat sana-
simavi ataatsikkut ima qulequtaqartut ”Snerperi 
eller sexchikane” 8 –”Imminut ajuutigitinniarneq 
imaluunniit tinganiakujuffigineqarneq” ineriartor-
tissimavaat.  Filmini pisimasut sisamat takutinne-
qarput, tassa paarnaarussivimmi, akunnittarfimmi, 
sutorniartarfimmi sakkutooqarfimmilu. Filminut 
atatillugu apeqqutit arlallit ilaatinneqarput. Filmit 
ataatsimoorlusi isiginnaarsinnaavarsi apeq qutillu 
oqaloqatigiinnermut aallarniissutissatut atorlugit.

Filmimik isiginnaarit  
oqaloqatigiinnerlu aallarnerlugu

8 bfa-service.dk/sexchikane

Inatsisit isumaqatigiissutillu
Sullivimmi avatangiisinut inatsit 9, naligiissitaanermik 
inatsit10  kiisalu timikkut tarnikkullu nalerisimaarnermik 
isumaqatigiissutit 11  inatsiseqarnikkut isumaqatigiis-
suteqarnikkullu kinguaassiuutitigut kanngutsaatsulior-
nernut tunngasunik sinaakkusersuisuupput. Tamarmik 
pingasuullutik qiteritippaat kanngutsatsuliorfigine-
qartutut misigisimaneq kissaatiginngisamik qanin-
niakujussimanertut qaninniakujunnginnertulluunniit 
aalajangiisuu sassasoq. Tassa imaappoq, kinaluunniit 
tamatigut inuup killigitai qaangerneqarsimappata 
naaggaarsinnaataa voq, allat pisumut qanoq isumaqa-
raluarpataluunniit. 
Sullivimmi avatangiisinut inatsisip sullivimmi pissutsit 
isumannaatsut atoruminartullu isumannaassavai. Ilisi-
matusarnerup ersersippaa kissaatiginngisamik qaninni-
akujuffigineqarneq artukkiisinnaasoq napparsimalersit-
sillunilu. Kissaatiginngisamik qaninniakujuffigineqarneq 
peqqiilliulernissamik aarlerinartorsiortitsisinnaasoq 
taammaattumik akuersaarneqarsinnaanngilaq.
Sullivinni avatangiisinut inatsimmit suleqatigisamit, 
pisortamit imaluunniit sulisumit suliffeqarfiup iluani 
kissaatiginngisamik qaninniakujunneq kanngutsaatsu-
liornertut isigineqarpoq (Sullivinnik Nakkutilliisoqarfiup 
ilitsersuutaani kanngutsaatsuliornerit pillugit annertu-
nerusumik paasisassarsiorsinnaavutit). 

Avataaneersunit kangutsaatsuliornerit, 
soorlu innuttaasumit ilaqutaanilluunniit, 
kinguaassiuutigut kanngutsaatsuliorner-
tut isigineput taamaattumillu nakuuser-
nernertut isigineqartarlutik (Sullivinnik 
Nakkutilliisoqarfiup nakuuserneq pillugu 
ilitsersuutaani annertunerusumik paasisas-
sarsiorsinnaavutit). 12

Nakuuserluni kinguaassiuutigut 
kanngutsaatsuliorneq tassaavoq “innut-
taasut suleqatinut timikkut saassussi-
gaangata, suleqatinut siorasaarigaangata 
imaluunniit allatut kanngutsaatsuliorlutik 
pissusilersoraangata, ilagalugu suleqatinut 
uumisaarineq.13

9 Sullivinnik Nakkutilliisoqarfiup nalunaarutaa nr. 1234 17. juni 2004-meersoq sulianik ingerlatsineq pillugu 
 allannguutit kingusinnerusut ilanngullugit, 
At-mit  ilitsersuut 4.3.1. Iliuutsit ajuallannartut, taakkununnga ilanngullugit pimmatiginninneq kinguaassiuutitigullu 
kanngutsaatsuliorneq aamma At-mit ilitsersuut 0.4.3-4 nakuuserneq pillugu.
10 Nalunaarut nr. 645 08/06/2011-meersoq suliaqarneq eqqarsaatigalugu angutit arnallu naligiimmik pineqarnissaat 
il.il. pillugit inatsimmut tunngasoq, takuuk. inatsimmik nalunaarut nr. 734 28. juni 2006-meersoq allannguutinik, 
inatsimmi nr. 182 8. marts 2011-meersumi 2-mik malitseqartoq.
11 Kommunit: Suliffeqarfinni ilorrissimaarneq peqqinnerlu pillugit isumaqatigiissut, 2015. Regionit: Ilorrisimaarneq  
peqqinnerlu pillugit isumaqatigiissut, 2015 . Naalagaaffik: Bilag B isumaqatigiinniarnerni allattaavinnut. 
 Naalagaaffimmi suleqatigiinneq aamma suleqatigiinnermut ataatsimiititaliat pillugit kaajallaasitaq.
12 At-mit ilitsersuut 4.3.1. Iliuutsit ajuallannartut, taakkununnga ilanngullugit pimmatiginninneq kinguaassiuutitigullu 
kanngutsaatsuliorneq.
13 At-mit ilitsersuutip 0.4.3-4-p aallarniutaa. Nakuuserneq. Juni 2011, nutarterneqartoq februar 2018.

KANNGUTSAATSULIORNERIT

Kanngutsaatsuliornertut isigine-
qartarpoq inuk ataaseq arlallil-
luunniit inuit allat sakkortuumik 
imaluunniit arlaleriarluni inunnit 
taakkunanit nikassaarpasittumik 
paasineqartumik pissusilersorfi-
gineqaraanngata.
Sullivinnik Nakkutilliisoqarfiup  
ilitsersuutaa 4.3.1

14 ”Naalagaaffimmi suleqatigiinneq aamma suleqatigiinnermut ataatsimiititaliat pillugit kaajallaasitaq” 
 naalagaaffimmi suliffeqarfinnut atuuppoq” Naalagaaffik: Bilag B isumaqatigiinniarnerni allattaavinnut.  
Naalagaaffimmi suleqatigiinneq aamma suleqatigiinnermut ataatsimiititaliat pillugit kaajallaasitaq.

Timikkut tarnikkullu nalerisimaarnermik peq-
qissuunissamillu isumaqatigiissut kommunini 
nunallu ilaani sulisartut sulisitsisullu akornan-
ni14 isumaqatigiissutigineqarsimavoq. Timikkut 
tarnikkullu nalerisimaarnermik isumaqatigiissut 
najoqqutassiornissamut pisussaaffinnik imaqar-
poq, tassa suliffeqarfinni ataasiakkaani suliniutit 
qanoq iliuuseqarfigineqarnissaannik, soorlu 
tiinganiakujuffigineqarnermut atatillugu. Timikkut 
tarnikkullu nalerisimaarnermik isumaqatigiissum-
mi nakuusernerit, malersuinerit uumisaarinerillu 
assigiinngitsut, suliffeqarfimmik sunniisinnaasut 
eqqartorneqarput.

“Nakuuserneq, malersuineq uumisaarinerlu, sule-
qatigisaq suleqatilluunniit arlallit pisortalluunniit 
arlaleriarluni piaaralunilu sulinermut atatillugu 
kanngutsaatsuliorfigineqaraangata, siorasaarne-
qaraangata aamma/imaluunniit nikanarsarneqa-
raanngata pisarput. Nakuuserneq, uani timikkut 
tarnikkullu nakuuserfigineqarneq pisarpoq, sule-
qatigisaq suleqatillunnunniit arlallit pisort-alluun-
niit sulinermut atatillugu saassunneqaraangata.

Nakuuserneq, malersuineq uumisaarinerlu inum-
mit ataatsimit arlalinnilluunniit sulisup ataqqi-
nassusaata kanngutsaatsuliorfiginissaa siuner-
taralugu sunnerniarluguluunniit pisinnaasarpoq, 
kanngutsaatsuliorfigineqartullu peqqissusaanik 
sunniisarpoq aamma/imaluunniit sullivimmi ava-
tangiisinik nuanniitsunik pilersitsisarluni.”

Naligiissitaanermik inatsisip soorlu 
suiaassuseq tungavigalugu assigiin-
ngissitsinnginnissaq isumannaas-savaa. 
Suiaassuseq pissutigalugu kissaati-
ginngisamik qaninniakujunneqartoqar-
pat, naligiissitaanermik inatsimmut 
ilaassaaq. Inatsisit suleqataasumit 
imaluunniit pisortamit innuttaasumillu 
kangutsaatsuliorfigineqarnerit tiinga-
niakujuffigineqarnertut nassuiarpaat. 
Imatut nassuiarneqarpoq: “Tiingania-
kujuffiginnittoqartarpoq sumilluunniit 
kissaatiginngisamik kinguassiornermut 
sammitillugu oqaatsitigut, oqaatsi-
tiguunngitsoq nakuuserluniluunniit 
iliuuseqartoqaraangat, kiisalu inuup 
ataqqinassusaata kanngutsaatsulior-
figineqarnissaa siunertaralugu sunner-
niarluguluunniit, ingammik pissutsinik  
sioranartunik, akeqqersimaartunik, 
nikassaarpasittunik, nikanarpasissunik 
nuanninngitsunilluunniit pilersitsinik-
kut.10

Annertunerusumik  
paasisaqarusukkussi
Sullivinnik Nakkutilliisoqarfik aamma Sullivinni 
pissutsinik Ilisimasanik siammarteriffik:

At-vejledning 4.3.1. Krænkende handlinger, herun-
der mobning og seksuel chikane.
at.dk/regler/at-vejledninger/kraenkende-handlin- 
ger-4-3-1/
zz
At-vejledning D.4.3-4 Vold. at.dk/regler/at-vejled-
ninger/vold-d-4-3/

at.dk/arbejdsmiljoeproblemer/psykisk- 
arbejdsmiljoe/kraenkende-handlinger/

at.dk/spoerg-at/klag-over-kraenkende-handliger- 
herunder-mobning-og-seksuel-chikane/

BFA Velfærd og Offentlig administration:
Arbejdsmiljoweb.dk

BFA Transport, Service, Turisme og Jord til Bord:
Bfa-service.dk/sexchikane

Saqqummersitat:

Seksuel chikane på arbejdspladsen: Faglige , poli-
tiske og retlige spor. A. Borehorst & L.R. Augustin.
Aalborg Universitetsforlag, 2017. Fagbladet FOA. 
Nr. 03, 2014.

Seksuel opmærksomhed fra borgere . Guide til 
håndtering af udfordringer i arbejdsmiljøet.
M.B.D. Nielsen, S. Kjær, A.P. Folker, I.E.H. Madsen 
& P.T. Aldrich. 2018. COWI, Det Nationale Forsk-
ningscenter for Arbejdsmiljø (NFA). Statens Insti-
tut for Folkesundhed (SIF) og NIRAS, 2018.
nfa .dk/ seks uelopmaerksomhed

Grib ind – Godt kollegaskab uden mobning.  
BrancheFællesskabet for Arbejdsmiljø for 
 Velfærd og Offentlig administration. Juni 2014.  
arbejdsmiljoweb.dk/godtkollegaskab

Kom volden i forkøbet.
Branche Fællesskabet for Arbejdsmiljø for 
Velfærd og Offentlig administration. September  
2012. arbe jdsmiljoweb .dk/ komvoldeni forkobet

Et godt psykisk arbejdsmiljø – forebyg seksuel 
chikane. Arbejdstilsynet, december 2015.  
at.dk/ media/ 3387/ seksuel _chikane_pjece _ 
maj_2019.pdf

Seksualitet på dagsordenen. En håndbog 
om  professionel støtte  til  voksne  med 
funktionsnedsæt telse. H. Holmskov og A. Skov. 
Socialst yrelsen, 2012.  
sociaIstyreIsen.dk/udgiveIser/ seksuaIitet-  
pa-dags  ordenen

Forebyg konflikter og vold.
Branche Fællesskabet for Arbejdsmiljø for 
Velfærd og Offentlig ad ministration . November 
2012. arbejdsmiljoweb.dk/forebygkonflikter

Den gode modtagelse.
BrancheFællesskabet for Arbejdsmiljø for 
 Velfærd og Offentlig administration. 2016
arbejds miljoweb.dk/godmodt agelse

Suliffeqarfimmi kissaatiginngisamik qaninni-
akujuffigineqartutut misigisimaneq aatsaat taama 
annertutigaaq. Suliffeqarfiit ataasiakkaat kinguaas-
siuutitigut kanngutsaatsuliornerit pinngitsoortinna-
veersaarnerini iliuseqarfiginerinilu qanoq pikkorin-
nerulersinnaappat?

Suliffeqarfimmi kissaatiginngisamik qaninniakujuf-
figineqartarnerit pitsaaliorniarnerini iliuuseqarfigi-
nerannilu ammasumik oqaloqatigiinneq, suleqatinit 
tapersersorluarneqarneq aqutsinikkullu annertuu-
mik tapersersorneqarneq pisariaqartinneqarput. 
Matumani isumassarsianik atuagaassiaaqqami 
sakkussat piviusut suliffeqarfimmi oqaloqatigiiler-
sitsinnaasut, paasisitsilluarnerulersinnaasut ersior-
unnaarsitsisinnaasullu katersorsimavagut.

Isumassarsianik atuagassiaaraq aqutsisunut, sulif-
fimmi pissutsinut sinniisunut sulisullu sinniisuinut, 
sulisut akornanni ataatsimiititalianut, suleqatigiin-
nissamut ataatsimiititalianut, imaluunniit suliffimmi 
atugarissaarnermut innuttaasunullu allaffissornermi 
isumannaallisaanikkut pissutsinik aaqqissuisunut 
saaffiginnippoq. 

Atuagassiaaqqap sammisap paquminartuujunnaar-
nissaa, kissaatiginngisamik qaninniakujuffigineqar-
nermi pissutsit assigiinngitsut paasisaqarfiginissaat 
suliffeqarfiillu sammisamut ilungersornartumut 
qanoq iliuuseqarnissaannik isummersuinissaq 
siunertaraa.

Kinguaassiuutitigut kanngutsaatsu-
liornerit suleqatinit, appasinnerusumik 
atorfilinnit pisortanilluunniit pilersin-
naapput.

Aamma kissaatiginngisamik qanin-
niakujuffigineqarnerit innuttaasunit, 
ilaqutaasunit allanilluunniit suliffimmi 
napinneqarsiinnaasunit, soorlu suleqa-
tigisanit.

Sullivimmi pissutsit siumut isigisut

Pitsaasumik suleqatigiinneq ullumikkut siunissamilu 
sullivinni pissutsinik pitsaasunik pingaaruteqar-poq. 
Taamaattumik sulisitsisut sulisartullu BFA-mi paasis-
sutissiineq, isumassarsiorneq siunnersuinerlu ineriar-
tortinniarlugu suleqatigiipput.

Sakkussat piviusut piareersartarpavut, taamaalilluni 
suliffeqarfiit namminneq iliuseqarsinnaanias-sam-
mata pitsaliuillutillu. Aaqqissutissat pitsaliuinermi 
angusaqarluarnissamik siunertaqartut saqqummiut-
tarpagut, taakkulu suliffinni ilisimatusarnermilu 
misilittakkat tungavigalugit suliarineqarsimapput. 
Aaqqiissutissat ajornartorsiutinik, maannakkut aaqqi-
tassanik ajornartorsiutinillu saqqummersinnaasunik, 
aallaaveqarput. 

Tamanna isumaqatigiilluta ingerlattarparput – pisorta-
nut, suleqatinut innuttaasunullu iluaqutaanias-sammat.

BrancheFællesskabet for Arbejdsmiljø for Velfærd 
aamma Offentlig administration-imi sulisartut sulisitsi-
sullu kattuffiinit aallartitat peqataasarput.

”Kissaatiginngisamik qaninniakujuffigineqarnerit pit-
saaliukkit iliuuseqarfigalugillu” aajuk kiisalu Branche-
Fællesskabet for Arbejdsmiljø for Velfærd og Offentlig 
administration annertunerusumik uani paasisassarsior-
figiuk arbejdsmiljoweb.dk.

Kissaatiginngisamik  
qaninniakujuffigineqarnerit  
pitsaaliukkit iliuuseqarfigalugillu


